
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԵՎ ՌՈՒՍԱՍՏԱՆԻ ԴԱՇՆՈՒԹՅԱՆ ԿԱՌԱՎԱՐՈՒԹՅԱՆ ՄԻՋԵՎ ԶԱՆԳՎԱԾԱՅԻՆ ՀԵՌԱՀԱՂՈՐԴԱԿՑՈՒԹՅԱՆ ՈԼՈՐՏՈՒՄ ՀԱՄԱԳՈՐԾԱԿՑՈՒԹՅԱՆ ՄԱՍԻՆ» ՀԱՄԱՁԱՅՆԱԳԻՐԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՆԱԽԱԳԱՀԻ ՀՐԱՄԱՆԱԳՐԻ ՆԱԽԱԳԾԻ
       
	 1. ՀՀ արտաքին գործերի նախարարություն
	08.01.2021թ.

	
	N 1111/63-21

	 «Հայաստանի Հանրապետության Կառավարության և Ռուսաստանի Դաշնության Կառավարության միջև զանգվածային հեռահաղորդակցության ոլորտում համագործակցության մասին» համաձայնագիրը (այսուհետ՝ Համաձայնագիր) ստորագրվել է 2020թ. դեկտեմբերի 30-ին, Հայաստանի Հանրապետության բարձր տեխնոլոգիական արդյունաբերության նախարար Հակոբ Արշակյանի կողմից: 
Հայաստանի Հանրապետության կառավարության և Ռուսաստանի Դաշնության կառավարության միջև զանգվածային հեռահաղորդակցության ոլորտում համագործակցության մասին համաձայնագրով Կողմերը, իրենց ազգային օրենսդրությանը համապատասխան իրականացնում են զանգվածային հեռահաղորդակցության ոլորտում համագործակցություն և աջակցում են հեռուստատեսության, ռադիոյի, տպագիր և էլեկտրոնային զանգվածային լրատվության միջոցների բնագավառում ազատ փոխանակումների նպատակով բարենպաստ պայմանների ընդլայնմանը: Յուրաքանչյուր Կողմի պետության քաղաքացիներն իրավունք ունեն ընդհանուր հիմունքներով հանդես գալ զանգվածային լրատվության միջոցի հիմնադիր մյուս Կողմի պետության տարածքում:
Համաձայնագրով հնարավոր կլինի ամրագրել Հայաստանի Հանրապետությունում և Ռուսաստանի Դաշնությունում միմյանց հեռուստաալիքների կողմից հեռարձակվող ծրագրերի հեռարձակման համար անհրաժեշտ պայմանները և նվազագույն պահանջները, ինչպես նաև Հայաստանի Հանրապետության հանրային մուլտիպլեքսում ռուսական հանրային հեռարձակողի ծրագրերի հեռարձակումը համապատասխանեցնել «Տեսալսողական մեդիայի մասին» Հայաստանի Հանրապետության օրենսդրությանը: 
Հաշվի առնելով վերոգրյալը 2020թ. դեկտեմբերի 30-ին ստորագրված «Հայաստանի Հանրապետության Կառավարության և Ռուսաստանի Դաշնության Կառավարության միջև զանգվածային հեռահաղորդակցության ոլորտում համագործակցության մասին» համաձայնագրի հաստատումը կամ վավերացումը Հայաստանի Հանրապետության վարած արտաքին քաղաքականության առումով նպատակահարմար է։

	Ընդունվել է:
 

	 2. ՀՀ ֆինանսների նախարարություն
	14.01.2021թ.

	
	N 01/5-1/254-2021

	 «Հայաստանի Հանրապետության կառավարության և Ռուսաստանի Դաշնության կառավարության միջև զանգվածային հեռահաղորդակցության ոլորտում համագործակցության մասին» համաձայնագրում Հայաստանի Հանրապետության համար ֆինանսական պարտավորություններ նախատեսող, եկամուտների նվազեցմանը կամ ծախսերի ավելացմանը հանգեցնող դրույթներ առկա չեն:

	Ընդունվել է:
 

	 3. ՀՀ արդարադատության նախարարություն
	18.01.2021թ.

	
	N /14.2/411-2021

	 Համաձայնագիրը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր։
Միաժամանակ հայտնում ենք, որ Համաձայնագրում վավերացման ենթակա դարձնող հիմքեր առկա չեն:

	Ընդունվել է:
 

	 3. ՀՀ տարածքային կառավարման նախարարություն
	20.01.2021թ.

	
	N ՍՊ//938-2021

	 «Հայաստանի Հանրապետության կառավարության և Ռուսաստանի Դաշնության կառավարության միջև զանգվածային հեռահաղորդակցության ոլորտում համագործակցության մասին» համաձայնագրով «Պետական գույքի կառավարման մասին» ՀՀ օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է:
 



